
 

ᑐᓂᔭᐅᔪᑦ ᐅᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐅᑦᑑᐱᕆ 2024 

 

ᐅᑯᓄᖓ 

ᑐᑭᓯᒋᐊᕈᑏᑦ: X          ᐃᓱᒪᓕᐅᓂᕐᒧᑦ: 

 

ᐱᔾᔪᑎᖓ: ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᑐᑭᓯᒋᐊᕈᑏᑦ – ᐃᒪᐃᑦ ᓴᐳᒥᔭᐅᓂᖏᓐᓄᑦ ᓇᒦᓐᓂᖓ  

 

ᓇᓗᓇᐃᔭᖅᓯᒪᓂᖏᑦ 

ᐃᓚᒋᓪᓗᓂᐅᒃ ᐃᒪᐃᑦ ᓴᐳᒥᔭᐅᓂᖏᓐᓄᑦ ᑐᕌᖅᑕᐅᔪᑦ ᐱᓕᕆᔭᐅᔪᑦ, ᑲᓇᑕᐅᑉ ᒐᕙᒪᒃᑯᖏᑦ ᑲᔪᖏᖅᓯᒪᔪᑦ 

ᓯᕗᒧᒋᐊᖅᑎᑕᐅᓂᖓ ᐱᕙᓪᓕᐊᓂᖓ ᐊᐅᓚᑦᑎᓂᖃᑦᑎᐊᓂᕐᒥᑦ ᐱᑕᖃᕇᖅᑐᓂᑦ ᐃᒪᐃᑦ ᓴᐳᒥᔭᐅᓂᖏᓐᓄᑦ ᓇᒦᓐᓂᖏᑦ 

(MPAs) ᐊᒻᒪ ᐊᓯᖏᑦ ᓇᒦᓐᓂᖏᑦ ᑐᓐᖓᓂᖃᖅᑐᑦ ᓴᐳᒻᒥᑦᑎᓂᕐᒧᑦ ᐊᑐᖅᑕᐅᔪᑦ (OECMs). ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᐃᖅᑲᓇᐃᔭᖃᑎᖃᐃᓐᓇᖅᑐᑦ ᐱᓕᕆᖃᑎᖏᓐᓂ ᓯᕗᒧᑦᑎᑕᐅᒋᐊᖅᑐᓂ ᓴᖅᑭᖅᑎᑕᐅᓂᖏᓐᓄᑦ ᓄᑖᑦ ᓇᔪᖅᑕᐅᔪᑦ 

(ᐃᓚᒍᑕᖓ 1) ᑐᓂᓯᓂᖃᕋᔭᖅᑐᑦ ᑲᓇᑕᐅᑉ ᑐᕌᒐᖓᓂ ᓴᐳᒻᒥᑦᑎᓗᑎ 30% ᑲᓇᑕᐅᑉ ᐃᒪᖏᓐᓂ 2025−ᖑᓕᖅᑎᓪᓗᒍ, 

ᐊᒻᒪ ᑐᕌᕐᓂᖃᖅᑐᑎᑦ ᓯᓚᕐᔪᐊᒥ ᑐᕌᖅᑕᐅᔪᖅ ᓴᐳᒻᒥᑦᑎᓗᑎ 30%  2030−ᖑᓕᖅᑎᓪᓗᒍ. 

  

ᑐᑭᓯᒋᐊᕈᑏᑦ  

1. ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᖃᐅᔨᓴᕐᕕᒋᔭᐅᔪᑦ  

• ᓴᕐᕙᕐᔪᐊᖅ (ᑲᓇᑕᒥ ᐃᓚᖓ ᐅᐊᓐᓇᖓᓂ ᐃᒪᖓ ᐃᒪᐅᖏᓐᓇᖅᑐᖅ) ᐊᒻᒪ ᕿᑭᖅᑕᐃᑦ (ᐃᒪᖏᑦ ᖃᓂᒋᔭᖓᓂ 

ᓴᓂᑭᓗᐊᖅ ᕿᑭᖅᑕᖏᑦ ᓇᒦᓐᓂᖓ) ᓇᓗᓇᐃᖅᑕᐅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (QIA) 2022 

ᑎᑎᕋᖅᓯᒪᔪᑦ ᐃᑲᔪᕐᓗᒍ ᐊᕕᑦᑐᖅᓯᒪᔪᒧ ᓴᐳᒻᒥᑦᑎᓂᕐᒧᑦ ᐊᑐᖅᑕᐅᓂᖓ ᐊᒻᒪ ᑐᓂᓯᓂᖃᖅᑐᑎ ᑐᕌᖅᑐᓂ 

ᓯᕗᒧᒋᐊᖅᑎᑕᐅᓂᖏᓐᓄᑦ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᓴᐳᒻᒥᑦᑎᓂᕐᒧᑦ ᕿᑭᖅᑖᓗᒻᒥ.  

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᐃᓚᒋᓪᓗᒋᑦ ᐊᕙᑎᓕᕆᔨᒃᑯᑦ ᐊᒻᒪ ᓯᓚᖓᓄ ᐊᓯᔾᔨᕐᓂᖓᓄ ᑲᓇᑕᒥ (ECCC) ᐊᒻᒪ 

ᐃᖏᕋᔪᓕᕆᔨᒃᑯᑦ ᑲᓇᑕᒥ,,  ᑐᑭᒧᐊᖅᑎᑦᑎᔪᑦ ᒐᕙᒪᓕᒫᒧᑦ ᐋᔩᖃᑎᒌᓐᓂᕐᒥᑦ ᐃᓄᓐᓄᑦ ᐊᑦᑐᖅᑕᐅᔪᓄᑦ ᐊᒻᒪ 

ᐃᑲᔫᓯᐊᓄᑦ ᐊᖏᕈᑦ (IIBA) ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂ ᐃᑲᔪᕐᓗᑎ ᐃᓄᓐᓄᑦ ᑐᑭᒧᐊᖅᑎᑕᐅᔪᓂ ᐃᒪᕐᓂ 

ᓴᐳᒻᒥᑦᑎᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ ᑕᒃᑭᖏᓐᓂ ᓴᕐᕙᕐᔪᐊᖅ ᐊᒻᒪ ᕿᑭᖅᑕᐃᑦ ᖃᐅᔨᓴᕐᕕᒋᔭᐅᔪᑦ.  

• ᐱᓕᕆᖃᑎᒌᑦᑐᑦ ᒫᓐᓇᐅᔪᒥᑦ ᓯᕗᒧᑦᑎᐸᓪᓕᐊᔪᑦ ᑖᒃᑯᓂᖓ ᓇᔪᖅᑕᐅᔪᓂᑦ ᒥᓂᔅᑕᒧᑦ ᑎᓕᓯᔾᔪᑎᖓᓄᑦ ᐃᒪᐃᑦ 

ᓴᐳᒻᒥᔭᐅᓂᖏᓐᓄᑦ ᓇᒦᓐᓂᖏᑦ (MPAs) ᐊᑖᓂ ᐃᒪᕐᓄᑦ ᐱᖁᔭᖅ, ᖁᐊᖅᑎᑦᑎᒐᔭᖅᑐᑦ ᐃᓂᖏᓐᓂ ᒫᓐᓇᐅᔪᒥᑦ 

ᐱᔭᕆᔭᐅᔪᓂᑦ ᑖᒃᑯᓇᓂ ᓇᒦᓐᓂᖏᓐᓄᑦ ᑎᑭᓯᒪᔪᓄᑦ ᑕᓪᓕᒪᓄᑦ ᐊᕐᕌᒍᓄᑦ.  

• ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᑲᑎᒪᔨᕋᓛᑦ, ᐃᓚᒋᔭᐅᔪᖃᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑲᓇᑕᐅᑉ 

ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ, ᑲᑎᒪᖃᑎᖃᓚᐅᖅᑐᑦ ᐊᕐᕕᓂᓕᓐᓂᑦ ᓄᓇᓕᓐᓂᑦ ᕿᑭᖅᑖᓗᒻᒥ ᒪᕐᕉᓐᓂ 

ᓄᓇᓕᓐᓂᑦ ᐳᓚᕋᕐᓂᖃᖅᑎᓪᓗᒋᑦ ᐊᑯᓐᓂᖏᓐᓂ ᐅᑦᑑᐱᕆ 2023 ᐊᒻᒪ ᔫᓂ 2024. ᐱᔾᔪᑎᒋᔭᖏᑦ ᑖᒃᑯᓂᖓ 

ᑲᑎᒪᑎᑦᑎᓂᐅᔪᓂᑦ ᑐᓂᓯᓗᑎ ᑐᑭᓯᒋᐊᕈᑎᓂᑦ ᐊᒻᒪ ᑐᓴᕐᕕᖃᕈᒪᓪᓗᑎ ᐅᖃᐅᓯᔅᓴᓂᑦ ᑐᔅᓯᕌᖑᔪᒥ 

ᒪᓕᑦᑕᐅᔭᕆᐊᓕᓐᓄᑦ ᐱᔾᔪᑎᖏᑦ ᒥᓂᔅᑕᒧᑦ ᑎᓕᓯᔾᔪᑎᖓᓄᑦ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᓇᒦᓐᓂᖏᑦ ᐊᑐᓂ 

ᓇᒦᓐᓂᖏᓐᓄᑦ. ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᐅᓪᓚᑎᑦᑎᓂᐊᖅᑐᑦ “ᑭᓱᑦ ᑐᓴᓚᐅᖅᑕᕗᑦ” ᐅᓂᒃᑳᑦ ᑐᓴᖅᑎᑦᑎᒍᑏᑦ 

ᓄᓇᓕᓐᓄᑦ ᐱᑦᑎᐊᖅᓯᒪᑦᑎᐊᕋᓗᐊᕐᒪᖔᑕ ᐱᔭᐅᔪᓂᑦ ᖃᓄᐃᓐᓂᕆᔭᐃᓐᓂ ᑖᒃᑯᓂᖓ ᑲᑎᒪᑎᑦᑎᓂᐅᔪᓂᑦ ᐊᒻᒪ 

ᕿᓂᓂᐊᖅᑐᑦ ᑎᑎᖅᑲᒥᑦ ᐃᑲᔪᓱᖅᑕᐅᓂᕐᒧᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ ᐊᒻᒪ ᕼᒻᒪᓚᐃᑦ ᑲᑎᒪᔨᖏᓐᓂ 

ᐊᕐᕕᓂᓕᒫᓂᑦ ᓄᓇᓕᓐᓂᑦ.  

• ᐅᕙᓂ ᔪᓚᐃ 4, 2024, ᑎᑎᖅᑲᐃᑦ ᑐᓂᐅᖅᑲᖅᑕᐅᓚᐅᖅᑐᑦ ᓕᕆᓂᖃᖅᑐᓄᑦ ᐊᒻᒪ ᐊᓯᖏᓐᓄᑦ 

ᑎᒍᒥᐊᖅᑎᐅᖃᑕᐅᔪᓄᑦ ᑐᔅᓯᕋᖅᑐᓂ ᑐᑭᓯᒋᐊᕈᑎᓂᑦ ᐱᔾᔪᑎᖃᖅᑐᓂ ᒫᓐᓇᐅᔪᒥᑦ ᐱᓕᕆᔭᖏᓐᓂ ᐃᓗᐊᓂ 

ᑐᔅᓯᕌᖑᔪᒥᑦ ᑭᓪᓕᖏᓐᓂ ᕿᑭᖅᑕᐃᑦ ᐊᒻᒪ  ᓴᕐᕙᕐᔪᐊᖅ . ᑐᖏᓕᖏᑦ ᑎᑎᖅᑲᐃᑦ ᑐᓂᐅᖅᑲᖅᑕᐅᓂᐊᖅᑐᑦ 

ᕿᓂᕐᓗᑎᑎᒍᒥᐊᖅᑎᐅᖃᑕᐅᔪᑦ ᐅᖃᐅᓯᔅᓴᖏᓐᓂ ᒪᓕᑦᑕᐅᔭᕆᐊᓕᓐᓂᑦ ᐊᑐᓂ ᓇᒦᓐᓂᖏᓐᓄᑦ. 

 



 

• ᐊᑕᖏᖅᑐᑎᑦ ᐃᓄᐃᑦ ᐱᔪᓐᓇᐅᑎᖏᑦ ᐊᑖᓂ ᓄᓇᕗᒻᒧᑦ ᐊᖏᕈᒻᒥ, ᐱᖃᓯᐅᑎᓪᓗᑎ ᐊᖑᓇᓱᒍᓐᓇᓂᕐᒧᑦ 

ᐱᔪᓐᓇᐅᑏᑦ ᐃᑉᐱᒋᔭᐅᑦᑎᐊᓂᐊᖅᑐᑦ ᓴᖅᑭᖅᑎᑕᐅᓂᖓᓄᑦ ᐊᒻᒪ ᐊᐅᓚᑦᑎᓂᕐᒧᑦ  ᒥᓂᔅᑕᒧ ᑎᓕᓯᔾᔪᑎᖓᓂ ᐃᒪᐃᑦ 

ᓴᐳᒻᒥᔭᐅᓂᖏᑦ ᓇᒦᓐᓂᖏᑦ ᐊᑖᓂ ᐃᒪᕐᓄᑦ ᐱᖁᔭᖅ. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᔪᓐᓇᐅᑎᖏᑦ, 

ᐱᓕᕆᒋᐊᓕᖏᑦ ᐊᒻᒪ ᐊᐅᓚᓂᖏᑦ ᑲᔪᓯᑎᑕᐅᓂᐊᕐᒥᔪᑦ ᐃᑉᐱᒋᔭᐅᑦᑎᐊᕐᓗᑎ.  

• ᑲᑎᒪᑎᑦᑎᓂᖃᓚᐅᖅᑎᓪᓗᒋᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᒪᓕᑦᑕᐅᔭᕆᐊᓕᓐᓄᑦ ᐊᑐᕐᓂᖓ ᑕᒪᒃᑭᓐᓄ ᓇᔪᖅᑕᐅᔪᓄ 

(ᐱᑕᖃᕆᐊᖃᖅᑎᑕᐅᔪᓕᒫᓂ ᐊᑖᓂ ᓄᓇᕗᒻᒧᑦ ᐊᖏᕈᑦ ᑎᑭᑕᐅᓗᑎ), ᓯᕗᓂᐊᒍᑦ ᓴᖅᑭᖅᑎᑕᐅᓂᐊᖅᑦ ᑲᓇᑕᒥ 

ᐅᖃᓕᒫᒐᐃᑦ, ᐃᓚᒍᑕᖓ, I.  

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓂᕆᐅᑦᑐᑦ ᐃᓕᓴᕆᔭᐅᓯᒪᔪᓂ ᑐᓂᓯᓂᕐᒧᑦ ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᒥᓂᔅᑕᒧ 

ᑎᓕᓯᔾᔪᑎᖓᓄ ᑐᔅᓯᕌᖑᔪᑦ ᑐᓂᔭᐅᓂᐊᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᖏᖅᑕᐅᓂᖓᓄ 

ᕕᕝᕗᐊᕆᒥ 2025 ᑲᑎᒪᓂᖓᓄᑦ. 

• ᑲᑎᒪᔨᕋᓛᑦ ᑐᓐᖓᓱᑎᑦᑎᒐᔭᖅᑐᑦ ᖃᓄᐃᑦᑐᑐᐃᓐᓇᕐᓂ ᐅᖃᐅᔾᔨᒋᐊᕈᑎᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓂ ᐅᕙᒍᑦ ᑲᑎᒪᑎᑦᑎᓂᖏᓐᓄᑦ ᐊᑐᖅᑕᐅᓂᖓ ᐅᕝᕙᓘᓐᓃᑦ ᐊᓯᖏᓐᓂ ᐃᓱᒪᒋᔭᐅᔪᓂᑦ ᑐᔅᓯᕌᖑᔪᒥᑦ 

ᖃᐅᔨᓴᕐᕕᒋᔭᐅᔪᓂᑦ ᓯᕗᓂᐊᒍᑦ ᑐᓂᓯᓚᐅᖅᑎᓐᓇᑕ.  

 

2. ᑐᕙᔪᐃᖅᑐᖅ ᐃᒪᖓ ᓴᐳᒻᒥᔭᐅᓂᖓ ᓇᒦᓐᓂᖓ  

• ᔮᓐᓄᐊᕆᒥ, 2024, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) ᑐᔅᓯᕋᓚᐅᖅᑐᑦ ᑖᒃᑯ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᓄᖅᑲᑎᑦᑎᓗᑎ ᐊᒻᒪ ᐊᓯᔾᔨᕐᓗᒍ ᒫᓐᓇᐅᔪᒥᑦ ᒥᓂᔅᑕᒧᑦ ᑎᓕᓯᔾᔪᑎᖓ ᐃᒪᖓ ᓴᐳᒻᒥᔭᐅᓂᖓ ᓇᒦᓐᓂᖓ 

ᑐᕙᔪᐃᑦᑐᖅ.  

• 2019−ᒥᑦ, ᓇᒦᓐᓂᖓ ᓇᓗᓇᐃᖅᑕᐅᓚᐅᖅᑐᖅ ᑕᓪᓕᒪᓄᑦ ᐊᕐᕌᒍᓄᑦ ᒥᓂᔅᑕᒧᑦ ᑎᓕᓯᔾᔪᑎᖓᓄ ᐃᒪᐃᑦ 

ᓴᐳᒻᒥᔭᐅᓂᖓ ᓇᒦᓐᓂᖓ (MPA) ᐊᑖᓂ ᐃᒪᕐᓄᑦ ᐱᖁᔭᖅ. ᐱᕕᔅᓴᖃᖅᑎᓪᓗᒋᑦ ᐱᓕᕆᖃᑎᖏᑦ ᐱᔭᕇᖅᓯᓗᑎ 

ᓈᒻᒪᓐᓂᖓᓄ ᖃᐅᔨᓴᓂᕐᒥᑦ ᐊᒻᒪ ᓴᖅᑭᑎᑦᑎᓗᑎ ᐊᑯᓂᐅᔪᒧᑦ ᓴᐳᒻᒥᑎᔾᔪᑎᓂᑦ ᐊᑐᓕᖁᔭᐅᒍᓂ.  

• ᑲᑎᒪᑎᑦᑎᓚᐅᖅᑎᓪᓗᒋᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᓚᐅᖅᑐᑦ ᐃᑲᔪᓱᖅᑕᐅᓂᕐᒧᑦ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓂ ᐊᒻᒪ ᕼᐊᒻᒪᓚᐃᑦ ᑲᑎᒪᔨᖏᓐᓂ ᑕᓪᓕᒪᓕᒫᓂ ᐊᑦᑐᐊᓂᓕᓐᓄᑦ ᖁᑦᑎᑦᑐᒥ ᐅᑭᐅᑕᖅᑐᒥ 

ᓄᓇᓕᓐᓂᑦ (ᐃᑉᐱᐊᕐᔪᒃ, ᑲᖏᖅᑐᒑᐱᒃ, ᐊᐅᓱᐃᑦᑐᖅ, ᒥᑦᑎᒪᑕᓕᒃ, ᖃᐅᓱᐃᑦᑐᖅ)ᐊᐅᔭᖓᓂ 2024. 

• ᒫᑦᓯᒥ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᑕᑯᔅᓴᐅᑎᑦᑎᖃᑎᒌᓚᐅᖅᑐᑦ 

ᑐᖏᓕᖓᓄ ᒥᓂᔅᑕᒧᑦ ᑎᓕᓯᔾᔪᑎᖓᓄ ᐃᒪᐃᑦ ᓴᐳᒻᒥᔭᐅᓂᖏᑦ ᓇᒦᓐᓂᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᐊᖏᖅᑕᐅᓗᓂ, ᐱᔭᐅᓚᐅᖅᑐᖅ ᐃᐳᕈᒥ.  

• ᐅᕙᓂ ᐋᒡᒋᓯ 14, 2024, ᓄᑖᖅ ᒥᓂᔅᑕᒧᑦ ᑎᓕᓯᔾᔪᑎᖓᓄ ᐃᒪᐃᑦ ᓴᐳᒻᒥᔭᐅᓂᖏᑦ ᓇᒦᓐᓂᖓ (ᑎᓕᓯᔾᔪᖓ ᓈᓴᐅᑎᖓ 

2 ᓇᓗᓇᐃᖅᑕᐅᓂᖓ ᑐᕙᔪᐃᑦᑐᖅ ᐃᒪᖓ ᓴᐳᒻᒥᔭᐅᓂᖓ ᓇᒦᓐᓂᖓ) ᓴᖅᑭᖅᑎᑕᐅᓚᐅᖅᑐᑦ ᑲᓇᒥ ᐅᖃᓕᒫᒐᕐᓂᑦ, 

ᐃᓚᒍᑕᖓ II ᐱᔭᕇᖅᓯᔪᖅ ᓇᓗᓇᐃᖅᑕᐅᓂᖓᓄᑦ ᐱᕙᓪᓕᐊᓂᖓ ᒫᓐᓇᐅᔪᒧᑦ ᐃᒪᐃᑦ ᓴᐳᒻᒥᔭᐅᓂᖏᑦ ᓇᒦᓐᓂᖓ.  

• ᑖᒃᑯᐊ ᓄᑖᑦ ᒪᓕᑦᑕᐅᔭᕆᐊᓖᑦ ᐱᑕᖃᖅᑎᑦᑎᔪᑦ ᑕᓪᓕᒪᒃᑲᓂᕐᓂᑦ ᐊᕐᕌᒍᓂᑦ ᓴᐳᒻᒥᔭᐅᓂᖓᓄᑦ ᑐᕙᔪᐃᑦᑐᖅ 

ᐱᓕᕆᖃᑎᖏᑦ ᐃᖅᑲᓇᐃᔭᖃᑎᖃᖅᑎᓪᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᓱᒪᒋᓗᒍ ᐃᓄᐃᑦ 

ᓴᐳᒻᒥᔭᐅᓂᖏᑦ ᐊᒻᒪ ᓴᐳᒻᒥᔭᐅᔪᖅ ᓇᒦᓐᓂᖓ ᓇᒦᓐᓂᖓᓄᑦ ᐊᑯᓂᐅᔪᒧᑦ.  

 

3. ᓴᓪᓖᑦ ᕿᑭᖅᑕᖓ ᓇᒦᓐᓂᖓ ᐱᔪᒪᓂᕆᔭᐅᔪᖅ  

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖃᑎᖃᖅᑐᑦ ᑭᕙᓪᓕᕐᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪ ᓄᓇᕗᑦ 

ᒐᕙᒪᒃᑯᓐᓂ ᓯᕗᒧᑦᑎᓪᓗᒍ ᓴᓪᓖᑦ ᕿᑭᖅᑕᖓ ᓇᒦᓐᓂᖓ ᐱᔪᒪᓂᕆᔭᐅᔪᖅ ᓇᓗᓇᐃᖅᑕᐅᔪᓐᓇᕐᓂᖓᓄ 

ᓄᑖᖑᓗᓂ ᐃᓴᕐᓄ ᐱᖁᔭᖅ ᐃᒪᐃᑦ ᓴᐳᒻᒥᔭᐅᓂᖏᑦ ᓇᒦᓐᓂᖓ.  

• ᓴᓪᓖᑦ ᕿᑭᖅᑕᖓ ᓇᒦᓐᓂᖓ ᐱᔪᒪᓂᕆᔭᐅᔪᖅ ᐱᖃᓯᐅᔾᔨᓂᖃᖅᑐᖅ ᓄᓇᖅᐸᓯᒻᒥ ᐃᒪᖓ ᖃᓂᒋᔭᖏᓐᓂ ᓴᓪᓖᑦ 

ᕿᑭᖅᑕᖓ ᐊᒻᒪ ᐃᓪᓗᓕᒑᕐᔪᒃ ᑭᕙᓪᓕᕐᒥ ᓄᓇᕗᑦ. ᑭᖑᓪᓕᖅᐹᒥ ᑭᓪᓕᖓ ᐱᑕᖃᕈᓐᓇᖅᑐᓂᑦ ᓯᕗᓂᔅᓴᒥ ᐃᐃᑦ 

ᓴᐳᒻᒥᔭᐅᓂᖏᓐᓄᑦ ᓇᒦᓐᓂᖓ ᑐᓐᖓᓂᖃᓂᐊᖅᑐᑦ ᖃᐅᔨᓴᕐᓂᐅᔪᓂᑦ ᐊᒻᒪ ᑲᑎᒪᑎᑦᑎᓂᐅᔪᓂᑦ.  

• ᐊᑕᖏᖅᑐᑎ ᐃᓄᐃᑦ ᐱᔪᓐᓇᐅᑎᖏᑦ ᐊᑖᓂ ᓄᓇᕗᒻᒧᑦ ᐊᖏᕈᑦ, ᐱᖃᓯᐅᑎᓪᓗᑎ ᐊᖑᓇᓱᒍᓐᓇᓂᕐᒧᑦ 

ᐱᔪᓐᓇᐅᑏᑦ ᐃᑉᐱᒋᔭᐅᑦᑎᐊᓂᐊᖅᑐᑦ ᓴᖅᑭᖅᑎᑕᐅᓂᖓᓄᑦ ᐊᒻᒪ ᐊᐅᓚᑦᑎᓂᕐᒧᑦ ᒥᓂᔅᑕᒧ ᑎᓕᓯᔾᔪᑎᖓᓂ ᐃᒪᐃᑦ 

ᓴᐳᒻᒥᔭᐅᓂᖏᑦ ᓇᒦᓐᓂᖏᑦ ᐊᑖᓂ ᐃᒪᕐᓄᑦ ᐱᖁᔭᖅ. ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᔪᓐᓇᐅᑎᖏᑦ, 

ᐱᓕᕆᒋᐊᓕᖏᑦ ᐊᒻᒪ ᐊᐅᓚᓂᖏᑦ ᑲᔪᓯᑎᑕᐅᓂᐊᕐᒥᔪᑦ ᐃᑉᐱᒋᔭᐅᑦᑎᐊᕐᓗᑎ. 

• ᓇᓗᓇᐃᔭᖅᑕᐅᖅᑲᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᑭᖑᓪᓕᖅᐹᒥ ᑲᑎᒪᓂᖃᖅᑎᓪᓗᒋᑦ, 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ, ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒋᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᓚᒋᔭᐅᑎᑦᑎᓚᐅᖅᑐᑦ 

ᑕᓪᓕᒪᓂᑦ ᓄᓇᓕᓐᓂᑦ ᖃᓂᒋᔭᖓᓂ ᓴᓪᓖᑦ ᕿᑭᖅᑕᖓᓂ ᓇᒦᓐᓂᖓ ᐱᔪᓂᕆᔭᐅᔪᖅ (ᖃᒪᓂᑦᑐᐊᖅ, 

ᐃᓪᓗᓕᒑᕐᔪᒃ, ᓴᓪᓖᑦ, ᓇᐅᔮᑦ ᐊᒻᒪ ᑲᖏᕐᖠᓂᖅ) ᐅᑭᐅᖓᓂ 2023-2024, ᑐᓂᓯᓪᓗᑎ ᐊᒻᒪ ᕿᓂᖅᑐᑎᑦ 

ᐅᖃᐅᓯᔅᓴᓂᑦ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᓇᒦᓐᓂᖓᓄ ᑐᔅᓯᕋᐅᑦ.  

• ᑎᒍᒥᐊᖅᑎᐅᖃᑕᐅᔪᑦ ᐃᓚᒋᔭᐅᑎᑕᐅᓚᐅᕐᒥᔪᑦ ᑎᑎᕋᖅᑕᐅᒋᐊᓐᖓᖅᓯᒪᔪᓂ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ 

ᓇᒦᓐᓂᖓ ᑐᔅᓯᕋᐅᒻᒥᑦ, ᐱᖃᓯᐅᑎᓪᓗᑎ ᐱᓕᕆᖃᑦᑕᖅᑐᑦ ᐅᔭᕋᓐᓂᐊᓂᕐᒥᑦ ᐊᒻᒪ ᐅᖅᓱᐊᓗᓐᓂᑦ, 

ᐅᒥᐊᕐᔪᐊᓕᕆᓂᕐᒥᑦ, ᐊᒻᒪ ᐳᓚᕋᖅᑐᓕᕆᓂᒥᑦ. 



 

 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᓴᓚᐅᖅᑐᑦ ᐅᖃᐅᓯᔅᓴᓂᑦ ᓇᒦᓐᓂᖓᓄᑦ ᓴᐳᒻᒥᑦᑎᓂᕐᒧᑦ ᑐᕌᒐᖏᓐᓂ; 

ᑐᔅᓯᕌᖑᓯᒪᔪᖅ ᑭᓪᓕᖓ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᓇᒦᓐᓂᖓ, ᐊᒻᒪ ᑐᔅᓯᕌᖑᓯᒪᔪᑦ ᐊᑐᖅᑕᐅᓂᐊᖅᑐᑦ 

ᒪᓕᑦᑕᐅᔭᕆᐊᖃᖅᑎᑦᑎᒍᓐᓇᖅᑐᑦ, ᑭᓪᓕᖃᖅᑎᑦᑎᓗᑎ, ᐱᔪᓐᓇᖅᑎᑕᐅᓗᑎ ᖃᓄᐃᓐᓂᖃᕆᐊᖃᕐᓗᑎ, 

ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓗᑎ ᐱᓕᕆᔭᐅᔪᑦ, ᐃᑉᐱᒍᓱᑦᑎᐊᕐᓂᖃᖅᑐᑎᑦ ᓄᓇᕗᒻᒧᑦ ᐊᖏᕈᒻᒥᑦ. 

ᑐᓴᖅᑎᑦᑎᒍᑎᐅᔪᑦ ᒫᓐᓇᐅᔪᒥᑦ ᑲᑎᖅᓱᖅᑕᐅᔪᑦ ᐅᕗᖓ “ᑭᓱᐃᑦ ᑐᓴᓚᐅᖅᑕᕗ” ᐅᓂᒃᑳᓂ ᐊᒻᒪ ᐊᐱᖅᑯᑎᓄᑦ ᐊᒻᒪ 

ᑭᐅᔾᔪᑎᓄᑦ ᑎᑎᕋᖅᓯᒪᔪᑦ ᓴᖅᑭᖅᑎᑕᐅᕙᓪᓕᐊᔪᑦ ᑐᓂᔭᐅᓂᐊᖅᑐᑦ ᑕᐃᒃᑯᓄᖓ ᐃᓚᒋᔭᐅᖃᑕᐅᓚᐅᖅᑐᓄᑦ 

ᑲᑎᒪᑎᑦᑎᓂᐅᔪᓄᑦ.  

• ᑖᒃᑯᐊ ᑐᓴᖅᑎᑦᑎᒍᑏᑦ ᖃᐅᔨᔾᔪᑎᐅᓂᐊᖅᑐᑦ ᐱᕙᓪᓕᐊᑎᑕᐅᓂᖓᓄᑦ ᑭᖑᓪᓕᖅᐹᒥ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ 

ᓇᒦᓐᓂᖓ ᑐᔅᓯᕋᐅᒻᒧᑦ ᐊᒻᒪ ᓄᓇᓕᓐᓅᖅᑕᐅᓗᑎ ᑐᖏᓕᖓᓂ ᓄᓇᓕᓐᓄᑦ ᐳᓚᕋᖃᑦᑕᓂᕐᒧᑦ, ᐸᕐᓇᑕᐅᓯᒪᔪᖅ 

ᐅᑭᐅᖓᓂ 2024-2025 ᑭᕙᓪᓕᕐᒥ ᓄᓇᓕᓕᒫᓄᑦ. 

• ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᕐᓂᖃᖅᑐᑦ ᐋᖅᑭᒋᐊᖅᓯᒪᔪᓂᑦ 

ᐱᒻᒪᕆᐅᔪᓂᑦ ᐊᑐᖅᑕᐅᓚᐅᖅᓯᒪᖏᑦᑐᓂᑦ.    

  

ᑎᑎᕋᖅᑐᖅ: ᐃᒪᕐᒥ ᐸᕐᓇᐃᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ ᐊᒻᒪ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ, ᐅᑭᐅᑕᖅᑐᒥ −− 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ.  

ᐅᓪᓗᖓ: ᐋᒡᒌᓯ 8, 2024 

 



ᐃᓚᒍᑕᖓ 1. ᐱᑕᖃᕇᖅᑐᑦ ᐊᒻᒪ ᐱᑕᖃᕈᓐᓇᖅᑐᑦ ᓯᕗᓂᔅᓴᒥ ᐅᑭᐅᑕᖅᑐᒥ ᓴᐳᒻᒥᔭᐅᔪᑦ ᓇᒦᓐᓂᖏᑦ. 

 


